
Ante as circunstancias que se están a 
dar no sector productor de leite cun 
prezo que non cubre o coste de 
producción, pasando de finais do 2007 a 
principios do 2009 cunha caída de máis 
dun 30 % do prezo de venta en granxa, 
é algo que non estaba previsto e que nin 
os máis profesionais son capaces de 
resistir por moito tempo xa que durante 
o 2008 os costes de producción 
aumentaron en xeral. 
 
Estamos nun momento no que cremos 
que entre abril e maio poida que 
tocaramos fondo. E unha situacion moi 
complicada e delicada na que procede 
facer algunhas reflexións e 
aconsellamentos para poder superar este 
momento que clasificamos de histórico. 
Realmente agora podemos empezar a 
darnos conta que non estaban 
xustificadas aquelas actuacións na 
primavera de 2008 cando se atentaba 
contra os intereses empresariales 
dalgunhas industrias lácteas como foron 
Puleva, Leite Río ou Leite Celta; 
momentos nos que aínda se percibía por 
riba dun 20 % máis polo producto que 
agora; momentos nos que dende esta 
organización nos quedamos sólos 
aconsellando cautela e sentido común 
aínda que non entendido por todos xa 
que nunca fomos partidarios de 
conseguir os obxectivos pola forza, pois 
sabiamos moi ben que si continuaramos 
cos prezos daquel entón non estabamos 
tan mal e que dificilmente se podía 
soportar unha materia prima que se 
estaba cotizando entre un 15 e un 20 % 
con referencia a outros países europeos.  
 

 

Tendo en conta que cada explotación 
ten necesidades distintas e costes 
distintos por partidas, en xeral, procede 
facer os seguintes aconsellamentos para 
poder ser capaces de superar este difícil 
momento que atravesamos polo que 
debemos de coidar moito os seguintes 
aspectos: 
 
- Evitar na medida do posible nestos 
momentos, toda aquela inversión que se 
poida aplazar, sexa maquinaria ou 
obras, salvo que sexa imprescindible, xa 
que en moitos casos éstas son cargas 
altas por litro producido. 
 
- Revisar detalladamente tódolos costes 
de producción por se temos posibilidade 
de reducilos nalgún apartado. (Cada 
quen coñece ó detalle os seus consumos 
e sabe onde pode mellorar). 
 
- Xestionar da mellor maneira posible a 
base territorial, aproveitando os 
recursos productivos propios que nos 
reduzan a compra de forraxes ou 
concentrados. 
 
- Facer un aproveitamento dos puríns de 
forma que nos aforren abonos químicos. 
 
- Xestionar as compras de materias 
primas da mellor maneira. 
 
Calquera aforro que poidamos facer 
pode ser clave para saír adiante, e dende 
Feplac, poñémoslle á súa disposición o 
equipo técnico e xurídico da asociación 
para analizar calquer proxecto da súa 
explotación. 
 

 



 

3 
 

!"�#�$�%�	#�"�&�'	��%��#����	�	�!"�#�$�%�	#�"�&�'	��%��#����	�	�!"�#�$�%�	#�"�&�'	��%��#����	�	�!"�#�$�%�	#�"�&�'	��%��#����	�	�� ���
 
 

 
Xornada Informativa de Castro Riberas de Lea. 

O 4 de abril abriuse o prazo para 
solicitar a devolución extraordinaria das cuotas 
do Imposto sobre Hidrocarburos soportadas 
polos agricultores e gandeiros polas 
adquisicións de gasóleo no período 2007-2008, 
concretamente durante o 1 de outubro de 2007 e 
o 31 de decembro de 2008. 
 

A solicitude deberá presentarse de 
forma telemática (por Internet)                                                      
antes do 20 de  Xuño de 2009, de acordo co 
procedemento previsto na Orden:                                          

 
1.- Poñerse en contacto coa axencia Estatal de 
Administración  Tributaria, 
(www.agenciatributaria.es). Na solicitude deben 
constar os seguintes datos: 

- NIF 
- Da máquina que fixo o consumo: o 
código, a matrícula, o tipo e o nº de 
fabricación 
- Por cada suministro ou conxunto de 
suministros: nº de factura e fecha, o 
Código de Identificación  
Minorista (CIM), os litros de gasóleo,.. 
- Identificación da entidad financieira e 
o código da conta (C.C.C.) á que deben 
efectuarse as transferencias das 
devolucións. 

2.- Despois transmitirase a solicitude coa firma 
electrónica, que se xerará ó seleccionar o 
certificado previamente instalado no navegador 
ó efecto. 
 

Os titulares dos dereitos á devolución 
do Imposto deben estar en posesión das facturas 
acreditativas de cada un dos suministros que se  
inclúan na correspondente solicitude de 
devolución. A documentadción debe 
conservarse polos beneficiarios durante 4 anos 
contados a partir da fecha da presentación da 
solicitude.  

 
Para máis información: BOE 3 de 

abril de 2009 
Rocío Zas Pereira 

